
Numri i lëndës: 2018:030772 

Datë: 24.03.2021 

Numri i dokumentit:     01630699 

P.nr.1003/18 

 

NË EMËR TË POPULLIT 

 

 

GJYKATA THEMELORE PRIZREN DEPARTAMENTI I PËRGJITHSHËM 

DIVIZIONI PENAL Sipas gjyqtarit Refki  Piraj, me pjesëmarrjen e procesmbajtësit Halime 

Nixha  në lëndën penale kundër të pandehurit D.B., nga Prizreni, me numër personal ...............,  

për shkak te veprës penale vjedhje e rende ne tentative nga neni 327 par.1 lidhur me nenin 28 _ 

të Kodit Penal të Republikës së Kosovës), duke vendosur sipas aktakuzës. PP/II.nr.406-9/18 , 

të datës  25.06.2018, në praninë e Prokurorit të Shtetit Petrit Kryeziu,  të pandehurit D.B., , me 

datë 24.03.2021 përpiloi, këtë: 

 

A K T G J Y K I M 
 

I pandehuri: 

 D.B., i lindur më ...............me numër ..............., i biri i ...............dhe nënës ..............., e 

gjinisë ..............., me vendbanim në ..............., Rr. ...............nr. .... ka te kryer shkollën fillore i 

pa martuar ,punëtor i gjendje se dobët ekonomike shqiptar shtetas i R. te Kosoves.  

 

ESHTE FAJTOR  

 

Se me dt.31.12.2017 rreth orës 02.00 ne rr. Xhevat Berisha ne shtëpinë e te dëmtuarit 

A.K., me qellim qe vetit ti sjellin përfitim pasurore te kundërligjshëm, tjetrit tenton te ia marre 

pasurinë e luajtshme ne atë mënyrë qe i pandehuri ka shkuar ne shtëpinë e lartcekur dhe me një 

shufër metalike e then derën e shtëpisë, hynë brenda, demolon dhomat, tenton te vjedh gjera te 

ndryshme, por pasi frikohet qe mos po vërehet nga pronari nuk arrine te marre asgjë, pastaj 

largohet nga shtëpia pa u vërejtur nga askush,  

 

Këso dore kane kryer veprën penale te vjedhjes se rende ne tentative nga neni 327 par.1  

lidhur me nenin 28 te KPRK.  

 

 

Andaj gjykata bazuar ne nenin 41,42,43,45, 46  dhe 73 te KP-së te akuzuarit D.B., ia shqipton : 

      DENIM ME BURG  

 

  

Ne kohëzgjatje prej 1 (nje viti)  

 

 Dhe   

 

      DENIM ME GJOBE   

 

 Ne shume prej 300 (treqind) euro te cilin dënim është i obliguar ta paguaj ne afat prej 15 

ditesh nga dita e plotfuqishmërisë se këtij aktgjykimi,  

 

 I dëmtuari A.K., rr. ............... pn, ne Prizren per realizimin e kërkesës pasurore udhëzohet 

ne kontest  te rregullt civil.  

 

 Obligohet i pandehuri  qe ti paguaj te gjitha shpenzimet e procedures penale sa ato te 

bëhen kurse ne emër te paushallit gjyqësor  shumen prej  20 euro  afat prej 15 ditsh nga dita e 

plotfuqishmërisë së këtij aktgjykimi nen kërcenim te ekzekutimit te dhunshëm.   

 

Kurse ne zbatim te ligjit mbi mbrojtjen e viktimave te krimit te akuzuarit i  caktohet taksa  

ne lartësi prej 30 euro, te cilën eshte i  obliguar ta paguajnë ne xhirollogarinë e kësaj gjykate në 

afat prej 15 ditësh nga dita e plotfuqishmërisë.   

A r s y e t i m 
 

Prokuroria Themelore ne Prizren, ka paraqitur aktakuzat PP/II.nr.406-9/18 , të datës  25.06.2018, 

kundër të pandehurit D.B., nga Prizreni, me numër personal ...............,  për shkak te veprës 

penale vjedhje e rënd ne tentative nga neni 327 par.1 lidhur me nenin 28 _ të Kodit Penal të 

Republikës së Kosovës 

 

 I akuzuari D.B., ne shqyrtimin fillestar  në tërësi e ka  pranuar vepren penale e cila i vehen  

në barrë sipas aktakuzës, e po ashtu e kanë  pranuar edhe fajësinë.  

 

Prokurori i shtetit nuk kundërshton pranimin e fajësisë nga ana e te akuzuarit. 

 

Gjyqtari gjykues konforme dispozitave te nenit 248 te KPP-së përcakton e i akuzuari i 

cili e ka pranuar fajësinë e ka kuptuar natyrën dhe pasojat e pranimit, pranimi është i vullnetshëm 

dhe mbështetet ne faktet e çështjes, kurse aktakuza nuk përmban asnjë shkelje te qarte ligjore, 

andaj ka pranuar pranimin e fajësisë, dhe me aktvendim ka pranuar pranimin e fajësisë nga ana 

e të akuzuarit. 

 

Gjyqtari gjykues gjeti se në veprimet e të akuzuarit, plotësohen të gjitha elementet 

qenësore te veprës  penale te vjedhjes nga neni 327/1 lidhur me nenin 28 te KP-se.  

 

 Gjate matjes dhe caktimit të dënimit  gjykata ka pas parasysh te gjitha rrethanat te cilat 

ndikojnë ne përcaktimin e te njëjtit, duke pas për baze shkallen e përgjegjësisë penale, motivet 

per te cilat është kryer vepra penale, intensitetin e rrezikimit apo te dëmtimit te vlerës se mbrojtur, 

pranimin e fajësisë nga ana e te pandehurit, sjelljen e mëparshme te kryerësit,  si dhe rrethanat 

nen te cilat është kryer vepra penale.  

 Me qene se i akuzuari ne shqyrtim fillestar ne tërësi ka pranuar fajsine gjykata bazuar ne 

nenin 75 te KP-së, aplikoi zbutjen e dënimit dhe ne kuptim te nenit 76 par.1 pika 1.3 zbutet 

dënimi    ne kufijtë e parapare ligjor, sa i përket dënimit te shqiptuar me burg.  

 

 Me rastin e caktimit te dënimit me gjobe gjykata pati per baze gjendjen pasurore te 

kryerësit. 

 

Nga arsyet e cekura gjykata ka shqiptuar dënimin me gjobë, si dhe dënimin me burg ndaj 

te akuzuarit me bindjen se te njëjtat i përgjigjen shkallës se përgjegjësisë penale te  akuzuarit, 

rrezikshmërisë reale shoqërore te veprave penale me bindjen se dënimi do te shërbej si preventivë 

dhe do te parandaloj kryerjen e veprave penale ne te ardhmen.  

 

  Vendimi mbi udhëzimin ne kontest  civil  u muar ne kuptim te nenit 463 par.2 te KP. 

 

 Vendimi mbi shpenzimet e procedurës penale dhe paushallit gjyqësor është mare ne 

kuptim te nenit 450 dhe 452  të  te KPPK-se. 

 

 Më sa u tha më lartë u vendos si ne shqiptim të ketij aktgjykimi . 

 

 

GJYKATA THEMELORE PRIZREN  

 DEPARTAMENTI I PËRGJITHSHËM , DIVIZIONI PENAL 

 

2018:030772, 24.03.2021 

  

G j y q t a r i 

 

                                                                                             __________________ 

                                                                                               Refki  Piraj 

 

KËSHILLË JURIDIKE: Kundër këtij aktgjykimi është e lejuar ankesa në afat prej 15 

(pesëmbëdhjetë) ditëve nga koha e pranimit të të njëjtit, Gjykatës së Apelit në Prishtinë, 

nëpërmjet kësaj Gjykate Themelore. 

